
Minuti tat-tliet mija u għoxrin laqgħa tal-Kunsill Lokali tax-Xagħra li 

saret nhar it-Tnejn 21 ta’ Diċembru 2015 fil-5.30pm fl-uffiċċju 

amministrattiv tal-Kunsill. Din hija wkoll id-disa’ laqgħa tas-seba’ 

leġislatura tal-Kunsill. 

 

Il-laqgħa bdiet b’dawn il-membri preżenti: 
 

Sindku:             Joe Cordina 

Viċi Sindku:  Aaron Agius 

Kunsilliera:  Dr. Joseph Attard 

                      Dr. Christian Zammit 

                 

Ambaxxatriċi lokali taż-żgħażagħ: Maribel Bajada 

                        

Uffiċjali: 

Segretarju Eżekuttiv: Ivan Attard 
 

Talba tal-Bidu, Qari, Konsiderazzjoni u Approvazzjoni tal-Minuti 

 

Il-laqgħa bdiet fil-5.30pm. Intqalet it-talba tal-bidu. 

 

Il-Kunsill approva unanimament il-minuti tal-laqgħa numru 319 li saret nhar it-Tnejn 

16 ta’ Novembru 2015 wara li jsiru l-korrezzjonijiet meħtieġa.  

 

Punti mqajma mill-minuti 

 

Il-Viċi Sindku Aaron Agius staqsa dwar xi żvilupp kien hemm fuq it-talba tal-Kunsill 

Lokali sabiex il-Ministeru għal Għawdex jinstalla dawl adekwat għaz-zebra crossing 

ta’ Vjal it-Tmienja ta’ Settembru. Is-Sindku Joe Cordina wieġeb li għadna qed 

nistennew risposta min-naħa tal-Ministeru għal din it-talba.  

 

Il-Viċi Sindku Aaron Agius staqsa dwar meta ser jitkomplew ix-xogħlijiet ta’ asfaltar 

ta’ Pjazza l-Vitorja u Vjal it-Tmienja ta’ Settembru, liema xogħlijiet ser isiru min-

naħa tal-Ministeru għal Għawdex. Is-Sindku wieġeb li rċivejna korrispondenza 

mingħand is-Sur John Borg, Segretarju Permanenti fil-Ministeru għal Għawdex, fejn 

fiha infurmana li dawn ix-xogħlijiet ser jitkomplew wara li jgħaddu l-festi tal-Milied.  

 

Il-Kunsillier Dr. Joseph Attard staqsa dwar meta ser jiġu installati l-fanali dekorattivi 

fi Pjazza l-Vitorja. Is-Sindku Joe Cordina wieġeb li dawn il-fanali ser jitwaħħlu mill-

kuntrattur Richard Cauchi nhar it-Tlieta 22 ta’ Diċembru 2015 biex hekk il-proġett 

ikun kompletament konkluż sal-aħħar tas-sena.  

 

Il-Kunsillier Dr. Joseph Attard staqsa wkoll dwar jekk kienx hemm xi żvilupp fuq il-

monument li jfakkar l-Assedju l-Kbir fi Pjazza l-Vitorja. Is-Sindku Joe Cordina qal 

għadna qed nistennew risposta mingħand l-Onorevoli Ministru għal Għawdex u 

mingħand Mons. Dr. Joe Vella Gauci, Chairman tal-Kumitat tal-Kultura, biex naraw 

f’liema stadju wasal dan il-proġett.  

  

Komunikazzjonijiet tas-Sindku fosthom l-organizazzjoni tal-Kunċert 

tal-Milied, l-organizazzjoni tal-festa tradizzjonali ta’ Sant’Anton 

Abbati, l-organizazzjoni tal-attivitajiet tal-Karnival 2016, ħatra ta’ 

ambaxxatur/ambaxxatriċi lokali taż-żgħażagħ, il-laqgħa annwali tal-

lokalita’, approvazzjoni tal-performance appraisals tas-Segretarju 

Eżekuttiv u l-impjegati fl-uffiċċju amministrattiv u materji oħra  

 

1. Is-Sindku Joe Cordina informa lill-Kunsill li ninsabu għaddejjin bil-preparamenti 

tagħna għall-organizazzjoni tal-Kunċert annwali tal-Milied li ser isir nhar il-Ħadd 27 

ta’ Diċembru 2015 fis-7.00pm fil-Knisja Bażilika ta’ Marija Bambina. Huwa qal li 

matul dawn l-aħħar ġranet irċivejna korrispondenza mill-Uffiċċju tal-President fejn 

dawn infurmawna li minħabba impenji oħra li m’għandhiex kontroll fuqhom, l-

Eċċellenza tagħha l-President ta’ Malta mhux ser tkun tista’ tattendi għal din l-

attivita’. Fuq suġġeriment tal-Kunsillier Dr. Joseph Attard, is-Sindku Joe Cordina 

propona u l-Kunsill qabel li għandna nistiednu lill-Eċċellenza tiegħu Mons. Isqof 

Mario Grech biex jattendi għal dan il-Kunċert u jagħtina l-patroċinju tiegħu.  

 

2. Is-Sindku Joe Cordina informa lill-Kunsill li ninsabu għaddejjin bil-preparamenti 

tagħna għall-attivitajiet konnessi mal-festa ta’ Sant’Anton Abbati li ser tiġi iċċelebrata 

nhar il-Ħadd 17 ta’ Jannar 2016. Is-Sindku propona u l-Kunsill qabel li s-Segretarju 

Eżekuttiv Ivan Attard għandu jiltaqa’ mal-Kan. Dun Ġwann Sultana, Rettur tal-Knisja 

ta’ Sant’Anton, sabiex isiru l-aħħar tħejjijiet għall-wirja tal-klieb u t-tlielaq tat-tfal li 

jiġu organizzati f’jum il-festa.  

Is-Sindku propona u l-Kunsill qabel li bħas-snin l-imgħoddija, għandna norganizzaw 

festin lill-anzjani li jattendu fiċ-Ċentru tagħhom ta’ matul il-jum b’rabta ma’ din il-

festa.   

 

3. Is-Sindku Joe Cordina informa lill-Kunsill li ninsabu għaddejjin bil-preparamenti 

tagħna għall-attivitajiet tal-Karnival li ser isiru nhar is-Sibt 6 u l-Ħadd 7 ta’ Frar 2016. 

Il-programm ser ikun jikkonsisti f’attivita’ tal-Karnival is-Sibt filgħaxija fil-Pjazza 

tan-Nazzarenu u l-programm prinċipali l-Ħadd wara nofsinhar fi Pjazza l-Vitorja. Is-

Sindku propona u l-Kunsill qabel li għandha ssir laqgħa oħra tas-sotto-kumitat tal-

Karnival matul l-ewwel ġimgħa ta’ Jannar biex jiġi iffinalizzat il-programm.   

 

4. Is-Sindku Joe Cordina informa lill-Kunsill li l-ħatra tas-Sinjorina Maribel Bajada 

bħala ambaxxatriċi lokali taż-żgħażagħ tiskadi fil-31 ta’ Diċembru li ġej. 

Għaldaqstant, huwa propona u l-Kunsill qabel li għandna noħorġu espressjoni ta’ 

interess għal dawk iż-żgħażagħ li jixtiequ jservu f’din il-kariga.  

 

5. Is-Sindku Joe Cordina propona u l-Kunsill qabel li l-laqgħa annwali tal-lokalita’ 

għandha ssir nhar il-Ħadd 10 ta’ Jannar 2016 fl-10.00am fl-uffiċċju amministrattiv. 

Skont kif jistipula l-Att dwar il-Kunsilli Lokali, ser jinħarġu l-avviżi neċessarji fuq il-

Gazzetta tal-Gvern u ser jiġu infurmati r-residenti kollha tax-Xagħra.  

 

6. Il-Kunsill Lokali tax-Xagħra iddiskuta l-performance appraisals tas-Segretarju 

Eżekuttiv u l-impjegati fl-uffiċċju amministrattiv tal-Kunsill. Is-Segretarju Eżekuttiv 

innota li skont struzzjonijiet mogħtija mid-Dipartiment tal-Gvern Lokali, dawn l-

appraisals għandhom jiġu approvati fil-laqgħa ta’ Jannar 2016. Għaldaqstant, is-

Sindku propona u l-Kunsill qabel li l-approvazzjoni ta’ dawn l-appraisals għandha 

titħalla għal-laqgħa li jmiss. 

 

Materji oħra: 

 

7. Is-Sindku Joe Cordina ta aġġornament lill-Kunsill dwar iż-żjara li hu u l-iskrivana 

Manolita Farrugia għamlu fi Brussell li matulha l-lokalita’ tagħna ġiet uffiċjalment 

rikonoxxuta bħala ‘European Destination of Excellence’ li huwa titlu prestiġġjuż 

mogħti mill-Kummissjoni Ewropea lil dawk il-bliet u l-irħula li jkunu iddistingwew 

ruħhom f’temi speċifiċi. Bil-għan li tingħata aktar promozzjoni lix-Xagħra, is-Sindku 

propona u l-Kunsill qabel li għandna nissieħbu fl-EDEN Network li huwa network ta’ 

bliet u rħula madwar l-Ewropa li rebħu dan it-titlu fis-snin li għaddew. Permezz ta’ 

dan in-network inkunu nistgħu wkoll noħolqu diversi proġetti ta’ fejda għall-

benefiċċju tar-residenti tagħna. 

8. Is-Sindku Joe Cordina informa lill-Kunsill li l-poloz tal-assikurazzjoni tal-Kunsill 

jiskadu fil-31 ta’ Diċembru li ġej. Fid-dawl ta’ dan, huwa propona u l-Kunsill qabel li 

għandna nġeddu l-poloz attwali mal-kumpanija All Care Insurance Company Limited.  

 

9. Is-Sindku Joe Cordina qal li wasal iż-żmien li niffurmaw sotto-kumitat fi ħdan il-

Kunsill li jkun esklussivament responsabbli mill-ġemellaġġi li għandu l-Kunsill u li 

jieħu f’idejn l-organizazzjoni tal-festival annwali tat-tin. Is-Segretarju Eżekuttiv qara 

e-mail li rċivejna mingħand il-Kunsillier Dr. Christian Zammit b’lista ta’ persuni 

potenzjali li jistgħu jservu f’dan is-sotto-kumitat. Is-Sindku propona u l-Kunsill qabel 

li l-ewwel għandna navviċinaw lil dawn in-nies biex naraw humiex interessati jkunu 

membri ta’ dan is-sotto kumitat qabel ma jitwaqqaf formalment fil-laqgħa li jmiss.  

 

Il-Kunsillier Dr. Kevin Cutajar daħal għal-laqgħa fis-6.00pm.  

 

Aġġudikazzjoni tal-offerta pubblika 05/2015 

 

Is-Sindku Joe Cordina informa lill-Kunsill li sad-data tal-għeluq tas-sottomissjoni tal-

offerti għal tender 05/2015 li jirrigwardja x-xiri ta’ pjanti u planters għal diversi żoni 

madwar ix-Xagħra, kien hemm tliet kumpaniji li tefgħu l-offerti tagħhom kif ġej:  

 

Kumpanija Total – siġar 

u pjanti 

Total – 

planters u 

pots 

Total - 

manutenzjoni 

TOTAL 

(VAT 

inkluża) 

     
Xerri’s 

Landscaping Co. 

Limited 

    

Option 1 7455.12 10,814.52 7600 25,869.64 
Option 2 7455.12 11,304.11 7600 26,359.23 
Option 3 7455.12 11,304.11 7600 26,359.23 
Option 4 7455.12 11,181.71 7600 26,236.83 
Option 5 7455.12 9957.75 7600 25,012.87 
Option 6 7455.12 11,564.30 7600 26,619.42 
Option 7 7455.12 7628.52 7600 22,683.64 
Option 8 7455.12 8118.11 7600 23,173.23 
Option 9 7455.12 8118.11 7600 23,173.23 
Option 10 7455.12 7995.71 7600 23,050.83 
Option 11 7455.12 6771.75 7600 21,826.87 
Option 12 7455.12 8378.30 7600 23,433.42 

Environmental 

Landscapes 

Consortium 

Limited 

    

 10,641.62 9937.50 5000 25,579.12 
Spring Co. 

Limited 

    

 15,690.00 8460.00 7200 31,350.00 
     
 

Is-Sindku Joe Cordina qal li l-bord ta’ aġġudikazzjoni qed jirrakkomanda li din l-

offerta għandha tingħata lill-kumpanija Xerri’s Landscaping Co. Limited għall-valur 

ta’ € 25,012.87c VAT inkluża (option 5). Din hija l-irħas offerta li kienet technically 

and administratively compliant. Il-Kunsill aċċetta unanimament din ir-

rakkomandazzjoni.  

 

Qari tal-Korrispondenza: 

 

1. E-mail mingħand Nicolette Bugeja, rappreżentanta  tal-Kummissjoni Nazzjonali 

Persuni B’Diżabilita’ (KNPD), li fiha qed tistieden rappreżentanza mill-Kunsill sabiex 

tattendi għall-Konferenza Nazzjonali tal-Ġimgħa tal-Persuni b’Diżabilita’ li saret nhar 

il-Ħamis 3 ta’ Diċembru 2015. Il-Kunsill innota l-kontenut.  

 

2. E-mail mingħand Bernard A. Busuttil, advisor fil-Ministeru tal-Ġustizzja u Gvern 

Lokali, li fiha qed jistieden lis-Sindku u lis-Segretarju Eżekuttiv sabiex jattendu għal 

laqgħa dwar l-introduzzjoni tas-Skill Cards f’Malta, liema laqgħa saret fil-Ministeru 

għal Għawdex nhar il-Ġimgħa 4 ta’ Diċembru 2015. Għal din il-laqgħa attenda s-

Segretarju Eżekuttiv Ivan Attard għan-nom tal-Kunsill Lokali.  

 

3. E-mail mid-Direttorat għall-Ħarsien tal-Annimali li fiha qed jistieden lis-Sindku u/jew 

rappreżentant tal-Kunsill sabiex jattendi għal laqgħa ta’ informazzjoni li saret nhar il-

Ġimgħa 4 ta’ Diċembru 2015. Il-Kunsill innota l-kontenut. 

 

4. E-mail mingħand il-MEUSAC li fiha qed jistiednu rappreżentant tal-Kunsill sabiex 

jattendi għal workshop informali bit-tema ‘Erasmus+ Transnational Youth Initiatives’, 

liema workshop sar nhar il-Ħamis 3 ta’ Diċembru 2015. Il-Kunsill innota l-kontenut. 

 

5. Memo 32/2015 maħruġ mid-Dipartiment tal-Gvern Lokali bit-titlu ‘Espressjoni ta’ 

Interess għall-Impjieg ta’ Persuni b’Diżabilita’. Is-Sindku Joe Cordina propona u l-

Kunsill qabel li għandna niċċekkjaw jekk nistgħux nimpjegaw lil xi ħadd li jagħmel 

xogħol fuq barra.   

 

6. E-mail mingħand il-Comune ta’ Montaione fl-Italja li fiha qed jistiednu lill-Kunsill 

Lokali tax-Xagħra sabiex jikkunsidra li jiffirma ftehim ta’ ġemellaġġ ma’ dan il-

Kunsill. Il-Kunsill innota l-kontenut. 

 

7. E-mail mingħand Amity Gauci, koordinatur fis-Segretarjat Privat tal-Ministeru għal 

Għawdex, li fiha qed tinforma lill-Kunsill b’numru ta’ workshops li ġew organizzati 

mill-Malta Film Commission fil-bidu tax-xahar ta’ Diċembru 2015. Il-Kunsill innota 

l-kontenut. 

 

8. E-mail mingħand Adrian Mifsud mid-Dipartiment tal-Gvern Lokali li fiha qed 

jistieden lill-Kunsilli Lokali sabiex jissieħbu fil-proġett intitolat ‘The Strategy for 

Innovation and Good Governance at Local Level and the European Label of 

Governance Excellence’. Dawk il-Kunsill Lokali li huma interessati jipparteċipaw 

għandhom ċans sal-31 ta’ Diċembru 2015 sabiex jissottomettu l-espressjoni ta’ 

interess. Il-Kunsill innota l-kontenut. 

 

9. E-mail mingħand Mary Grace D’Amato, EU Funds Manager fi ħdan l-Aġenzija tal-

Pagamenti, li fiha qed tinforma lill-Kunsill li t-talba tagħna sabiex il-Paying Agency 

tħallas id-differenza fuq il-proġett tar-riġenerazzjoni ta’ Pjazza l-Vitorja ġiet aċċettata. 

Għaldaqstant, is-somma globali li ser tingħata fuq dan il-proġett min-naħa tal-Paying 

Agency tammonta għal € 232,457.57c VAT eskluża. Il-Kunsill innota l-kontenut. 

 

10. Ċirkulari mill-Assoċjazzjoni tal-Kunsilli Lokali bit-tema ‘Rural DEAR Agenda’. Din 

iċ-ċirkulari sservi wkoll ta’ stedina għal rappreżentanza mill-Kunsill biex tipparteċipa 

f’seminar dwar is-suġġett li sar nhar il-Ħamis 10 ta’ Diċembru 2015. Il-Kunsill innota 

l-kontenut. 

 

11. Ittra mingħand il-Perit Ray Farrugia, rappreżentant tal-Ministeru għat-Trasport u l-

Infrastruttura, li fiha qed jinforma lill-Kunsill li l-proġett ‘Ħaġarna’ ġie magħżul biex 

ikun wieħed mill-monumenti li ser jiġu iffinanzjati mill-Ministeru bħala parti mill-

iskema ‘Arti fi Spazji Pubbliċi 2016-2018’. Il-Kunsill innota l-kontenut. 

 

12. E-mail mid-Dipartiment tal-Gvern Lokali b’informazzjoni dwar sejħa għal persuni li 

jixtiequ jservu fil-kariga ta’ Segretarji Eżekuttivi fil-Kunsilli Lokali u Kumitati 

Reġjonali. Din is-sejħa tagħlaq fit-8 ta’ Jannar 2016. Il-Kunsill innota l-kontenut. 

13. Memo 33/2015 maħruġ mid-Dipartiment tal-Gvern Lokali intitolat ‘Direttiva – Ftehim 

mal-iskemi dwar ġbir ta’ skart separat’. Il-Kunsill innota l-kontenut. 

 

14. E-mail mingħand Carmen Grech, Segretarja tal-Federazzjoni Għawdxija Persuni 

b’Diżabilita’, li fiha qed tistieden rappreżentanza mill-Kunsill sabiex tattendi għal 

seminar bit-tema ‘Id-Diżabilita’, il-Kultura u l-Isports’, liema seminar sar nhar il-

Ġimgħa 4 ta’ Diċembru 2015. Il-Kunsill innota l-kontenut. 

 

15. E-mail mingħand il-Fondazzjoni Temi Zammit li fiha qed jistiednu rappreżentanza 

mill-Kunsill sabiex tattendi għall-attivita’ tal-għeluq tal-proġett HELAND, liema 

attivita’ saret nhar il-Ħamis 10 ta’ Diċembru 2015 fiċ-Ċirklu taż-Żgħażagħ. Il-Kunsill 

innota l-kontenut. 

 

16. Memo 34/2015 maħruġ mid-Dipartiment tal-Gvern Lokali intitolat ‘Kuntratti dwar 

Latrini Pubbliċi’. Il-Kunsill innota l-kontenut. 

 

17. E-mail mid-Dipartiment tal-Gvern Lokali li fiha d-Dipartiment qed jinforma lill-

Kunsilli Lokali li s-Segretarjat Parlamentari għall-Gvern Lokali flimkien mal-

Awtorita’ ta’ Malta dwar il-Komunikazzjoni ser jestendu l-proġett tal-Wifi Access 

Points installati f’postijiet pubbliċi bil-għan li jħajru iktar l-użu tal-internet fil-

lokalitajiet kollha f’Malta u Għawdex f’żoni barra mid-djar u l-uffiċini tagħna. Fid-

dawl ta’ dan, is-Segretarjat qed jitlob lill-Kunsilli sabiex jibagħtu s-suġġerimenti 

tagħhom dwar fejn jaħseb li huwa l-aħjar post fejn għandhom jiġu installati dawn l-

access points, tnejn għal kull lokalita’. Is-Sindku Joe Cordina propona u l-Kunsill 

qabel li dawn iż-żewġ postijiet għandhom ikunu l-librerija pubblika ‘Patri Ġiġi 

Camilleri SJ’ u l-playing field.  

 

18. E-mail mingħand Robert Tabone, rappreżentant tal-monitoring office  fi ħdan id-

Dipartiment tal-Gvern Lokali, li fiha qed jistieden lis-Sindku u/jew lis-Segretarju 

Eżekuttiv sabiex jattendu għall-preżentazzjoni dwar id-devoluzzjoni tad-dawl lir-

Reġjun Għawdex, liema ċerimonja saret nhar it-Tnejn 14 ta’ Diċembru 2015 fis-sala 

tal-Kunsill Lokali tal-Għarb. Għal din iċ-ċerimonja attenda s-Sindku Joe Cordina.  

 

19. Memo 35/2015 maħruġ mid-Dipartiment tal-Gvern Lokali dwar talbiet għal servizzi 

mill-Malta Information Technology Agency. Il-Kunsill innota l-kontenut. 

 

20. E-mail mingħand Maria Borg mill-Uffiċċju tal-President li fiha qed tinforma lill-

Kunsill li, minħabba impenji li m’għandhiex kontroll fuqhom, l-Eċċellenza tagħha l-

President mhux ser tkun tista’ tattendi għall-Kunċert tal-Milied organizzat mill-

Kunsill Lokali tax-Xagħra nhar il-Ħadd 27 ta’ Diċembru 2015. Il-Kunsill innota l-

kontenut. 

 

21. Ċirkulari mill-Assoċjazzjoni tal-Kunsilli Lokali dwar il-bdil ta’ awguri għall-Ewwel 

tas-Sena 2016. Il-Kunsill innota l-kontenut. 

 

22. Petizzjoni mressqa minn numru ta’ residenti Xagħrin li fiha qed jitolbu lill-Kunsill 

Lokali tax-Xagħra sabiex jorganizza korsijiet ta’ attivita’ fiżika. Is-Sindku Joe 

Cordina propona u l-Kunsill qabel li għandna niċċekkjaw mas-Sur Radu Gheorghe li 

diġa’ qed jorganizza korsijiet simili fil-lokalita’ biex naraw kif nistgħu nikkollaboraw 

miegħu.  

 

23. E-mail mill-Uffiċċju tal-President li fiha dan l-Uffiċċju qed jistieden lill-Kunsill 

Lokali tax-Xagħra sabiex nhar is-Sibt 26 ta’ Diċembru 2015 jipparteċipa fl-attivita’ 

‘L-Istrina’ billi jirrispondi t-telefonati tal-pubbliku. Il-Kunsill innota l-kontenut. 

 

24. E-mail mingħand Diana Teuma u Marita Vella li fiha qed jitolbu l-kollaborazzjoni tal-

Kunsill Lokali fl-organizazzjoni ta’ Kunċert mużikali bl-isem ‘Voices from a Chapel’ 

li ser jittella’ nhar il-Ġimgħa 15 ta’ Jannar 2016 fl-okkażjoni tal-festa tradizzjonali ta’ 

Sant’Anton Abbati. Qed tintalab is-somma ta’ € 250 li tkopri l-ħlas tal-arpista li ser 

ikun qed jakkumpanja lil dawn is-solisti waqt il-Kunċert. Il-Kunsill aċċetta din it-

talba.  

 

25. Ittra mingħand Joseph Bajada, Segretarju tas-Soċjeta’ Filarmonika Victory, li fiha qed 

jitlob il-kollaborazzjoni tal-Kunsill Lokali fl-organizazzjoni ta’ league tas-snooker fil-

Każin tas-Soċjeta’ fejn ir-rebbieħa jiġu ippreżentati bit-trofej fl-attivita’ ta’ Jum ix-

Xagħra. Qed tintalab is-somma ta’ € 500 li tkun tkopri l-ispejjeż kollha li jinkludi xiri 

ta’ trofej u spejjeż oħra. Is-Sindku Joe Cordina propona u l-Kunsill qabel li għandna 

nikkollaboraw mas-Soċjeta’ Filarmonika Victory fl-organizazzjoni ta’ dawn it-

tournaments bi spiża li ma teċċedix is-somma ta’ € 400.  

 

26. E-mail mingħand il-Kunsillier Dr. Christian Zammit li fiha qed jipproponi lista ta’ 

persuni li jistgħu jservu fis-sotto-kumitat responsabbli mill-ġemellaġġi fil-lokalita’ 

tagħna. Din il-materja diġa’ ġiet diskussa aktar kmieni matul din il-laqgħa.  

 

27.  E-mail mid-Dipartiment tal-Gvern Lokali li fiha d-Dipartiment informa lill-Kunsilli 

Lokali li ngħatat l-approvazzjoni neċessarja sabiex l-uffiċini amministrattivi tal-

Kunsilli Lokali ma jiftħux nhar is-Sibt 26 ta’ Diċembru 2015 u nhar is-Sibt 2 ta’ 

Jannar 2016. Ser nieħdu ħsieb ninfurmaw lir-residenti tagħna. 

Ilmenti mir-residenti: 

 

1. Talba mingħand is-Sindku Joe Cordina sabiex issir stop sign miż-żewġ naħat ta’ Triq 
il-Patrijiet Agostinjani. Il-Kunsill qabel li din it-talba għandha titressaq għall-
approvazzjoni ta’ Transport Malta. 
 

2. Talba mingħand is-Sindku Joe Cordina sabiex isiru sinjali li jipprojbixxu l-ipparkjar 
fil-kantuniera tar-residenza numru 17, Triq il-Qasam ta’ Dun Anton. Ser niċċekkjaw 
dwar fiex tikkonsisti eżattament din it-talba.  
 

3. Talba mingħand Nicholas Stivala ta’ 6, ‘Dar il-Bebbux’, Triq Marsalforn, sabiex isir 
xogħol ta’ asfaltar fi Triq Tal-Masri u t-tieni parti ta’ Triq Marsalforn. Il-Kunsill qabel 
li peress li dan ix-xogħol jinvolvi spejjeż kbar, ser nistennew li nirċievu l-fondi mill-
Iskema Proġetti Kapitali fil-Lokalitajiet qabel ma nagħtu bidu għal dawn ix-xogħlijiet.  
 

4. Talba mingħand Taddeo Galea ta’ ‘Golden Plover’, Triq Marsalforn, sabiex tiġi 
installata bozza ġdida fi sqaq fi Triq Marsalforn. Il-Kunsill qabel li għandna nirreferu 
din it-talba lill-Korporazzjoni Enemalta.  
 

5. Talba mingħand Joseph Spiteri ta’ 6, Triq Ta’ Gajdoru, sabiex isir stop sign fi Triq il-
Kumittiva qabel tinżel għal Triq Ta’ Gajdoru. Il-Kunsill qabel li din it-talba għandha 
titressaq għall-approvazzjoni ta’ Transport Malta. 
 

6. Talba mingħand Anthony Farrugia ta’ ‘Sacred Heart’, Vjal it-Tmienja ta’ Settembru, 
sabiex isiru sinjali li jipprojbixxu l-ipparkjar quddiem 134, 135 u 136 fi Triq Ġnien 
Xibla. Il-Kunsill qabel li din it-talba għandha titressaq għall-approvazzjoni ta’ 
Transport Malta. 
 

7. Talba mingħand Taddeo Xerri ta’ ‘Xewqitna’, Triq Ta’ Ġorf, sabiex jitranġa ħajt tas-
sejjieħ imwaqqa’ għat-triq fil-bidu ta’ Triq Għajn Ħosna. Il-Kunsill qabel li dan ix-
xogħol għandu jsir.  
 

8. Talba mingħand is-Sindku Joe Cordina sabiex jitranġa ħajt tas-sejjieħ imwaqqa’ għat-
triq fi sqaq fi Triq il-Knisja. Il-Kunsill qabel li dan ix-xogħol għandu jsir.  
 

9. Talba mingħand Maria Giovanna Theuma ta’ 10, Triq Kalipso, sabiex isir shifting ta’ 
bozza fi Triq Kalipso minn mal-ħajt għal ma’ arblu li hemm fil-viċinanzi. Il-Kunsill 
qabel li għandna nirreferu din it-talba lill-Korporazzjoni Enemalta.  

10. Talba mingħand Victoria Mercieca ta’ 35, Triq San Ġużepp, sabiex jinbidel il-bank li 
hemm quddiem ir-residenza tagħha. Il-Kunsill qabel li dan ix-xogħol għandu jsir.  
 

11. Talba mingħand James Portelli ta’ NB, Triq Ġnien Imrik, sabiex tiġi installata bozza 
ġdida fil-bidu ta’ Triq l-Għeżien qabel ma tinżel għall-għelieqi. Ser niċċekkjaw mar-
resident dwar din it-talba.  
 

12. Talba mingħand Joseph Farrugia ta’ ‘Mayflower’, Vjal it-Tmienja ta’ Settembru, 
sabiex isir ftit siment mal-bankina quddiem il-garaxx tar-residenza tiegħu peress li 
hemm diżlivell għoli għall-karozza u qed issir ħsara lill-vettura. Peress li din it-triq 
taqa’ taħt ir-responsabbilita’ tal-Ministeru għal Għawdex, ser nirreferu din it-talba lid-
Direttorat Proġetti u Żvilupp fi ħdan l-istess Ministeru biex tittieħed azzjoni.  
 

13. Talba mingħand Andrew Sultana ta’ ‘Graceandrew’, Triq l-Arċipriet Ġużepp 
Diacono, sabiex jitnaddaf passaġġ li hemm maġenb l-għalqa tiegħu. Il-Kunsill qabel li 
dan ix-xogħol għandu jsir.  
 

14. Talba mingħand Saviour Mercieca ta’ 25, Triq San Ġużepp, sabiex isir culvert li jilqa’ 
l-ilma tax-xita quddiem ir-residenza tiegħu. Is-Sindku Joe Cordina qal li l-problema 
ta’ ilma li hemm f’din it-triq ġejja mill-fatt li qatt ma saret gradilja biex l-ilma jmur 
fix-xelter li hemm fi Pjazza Sant’Anton. Għaldaqstant, is-Sindku qabel li għandna 
nagħmlu x-xogħol li hemm bżonn biex issir din il-gradilja kemm jista’ jkun malajr. 
 

15. Talba mingħand il-Viċi Sindku Aaron Agius sabiex isir xogħol ta’ tindif fiż-żona bejn 
Triq il-Knisja u Pjazza l-Vitorja minħabba li qed ikun hemm ħafna ħmieġ tal-klieb fl-
inħawi. Il-Kunsill qabel li għandna nibagħtu lill-ħaddiema assenjati magħna biex 
jagħmlu dan ix-xogħol.  
 

16. Talba mingħand il-Viċi Sindku Aaron Agius sabiex titranġa’ t-tumbata li hemm fi 
Triq l-Imqades quddiem it-Tempji tal-Ġgantija. Is-Sindku Joe Cordina qal li din il-
materja diġa’ ġiet diskussa f’laqgħat preċedenti u għandna wkoll stima għal dan ix-
xogħol, liema stima tammonta għall-valur ta’ madwar € 7000. Is-Sindku propona u l-
Kunsill qabel li dan ix-xogħol għandu jsir aktar ‘il quddiem meta l-qagħda finanzjarja 
tal-Kunsill tkun aħjar. 
 

17. Talba mingħand il-Viċi Sindku Aaron Agius sabiex titnaddaf l-ispiera li hemm fix-
xelter ta’ Pjazza l-Vitorja u ssir ħġieġa kbira li minnha wieħed ikun jista’ jara din l-
ispiera. Is-Sindku Joe Cordina propona u l-Kunsill qabel li għandna nġibu stima ta’ 
dawn ix-xogħlijiet.  

 

Approvazzjoni tal-pagamenti 

Il-Kunsill approva unanimament l-iskeda ta’ pagamenti annessa mal-minuti. Il-

Kunsillier Dr. Kevin Cutajar approva l-pagament ta’ Gatt Enterprises Limited 

b’riserva peress li talab lis-Segretarju Eżekuttiv jagħtih kopja tal-invoices relatati max-

xogħlijiet imsemmija.  

 

Aġġornament 
 

Il-Kunsill iddeċieda li l-laqgħa li jmiss għandha ssir nhar il-Ħamis 14 ta’ Jannar 2016 

fil-5.30pm b’aġenda li tkun komunikata aktar ‘il quddiem. 

 

Peress li din kienet l-aħħar laqgħa tal-Kunsill qabel il-festi tal-Milied, is-Sindku u l-

Kunsilliera awguraw lil xulxin l-isbaħ xewqat għal Milied hieni u Sena ġdida mimlija 

b’kull riżq u hena. 

 

Il-laqgħa spiċċat fis-7.00pm.                             

 

 

 

 

Joe Cordina                       Ivan Attard 

Sindku                           Segretarju Eżekuttiv 


